
ᐃᓐᓇᕕᒃ ᑰᓐᓂᐊᑎᒃᑯᑦ ᐱᓇᓱᑦᑕᖓ
ᐱᓇᓱᑦᑕᐅᔪᖅ ᓄᐃᑕᐅᓯᒪᔪᖅ ᓄᓇᓕᒻᒧᑦ ᐃᓕᖓᓂᐊᕐᑎᓗᒍ 
ᓄᓇᓕᖓᓄᑦ

ᑖᓐᓇ ᐃᓐᓇᕕᒃ 7.5-ᓂᒃ ᐃᑯᒪᓕᐅᕈᑎᓂᒃ ᓲᖑᓂᓕᒃ ᑰᑉ ᑰᓐᓂᖓᓂᑦ ᐱᑦᓱᓂ ᐃᑯᒪᐅᑎᓕᐅᕈᑎᒃ 
ᓄᐃᑦᓯᓚᖓᑦᓱᓂᓗ ᐃᓅᓯᕐᒧᑦ, ᐊᕙᑎᒧᑦ ᑮᓇᐅᔭᓕᐅᕋᓱᐊᕐᓂᒧᓪᓗ ᐱᕙᓪᓕᕈᑎᑦᓴᖏᓐᓂᒃ ᐃᓄᒃᔪᐊᒥᐅᑦ.

•  ᐱᐅᓕᑦᓯᒐᔭᕐᑐᖅ ᐃᓄᐃᑦ ᐃᓅᒍᓯᖓᓂᒃ 
•  ᐱᐅᓕᑦᓯᒐᔭᕐᑐᖅ ᐃᒪᑦᓯᐊᖃᕆᐊᖃᕐᓂᒥᒃ ᐊᕙᑎᒥᓪᓗ
•  ᐱᓇᓱᒐᑦᓴᓂᒃ ᓄᐃᑦᓯᓚᖓᔪᖅ ᓴᓇᓕᕐᐸᑕ ᐃᖏᕐᕋᓕᕐᐸᓗ
•  ᑮᓇᐅᔭᓕᐊᖏᑦ ᓄᓇᓕᒻᒧᑦ ᐊᑐᕐᑕᐅᒋᐊᓪᓚᕈᓐᓇᑐᑦ ᐱᑐᕝᕕᒃ ᓄᓇᒥᒃ ᑎᒍᒥᐊᕐᑎᑯᑦ ᖄᖏᕐᓂᑯᖃᑦᑕᕋᔭᕐᒪᑕ  
   ᑕᓪᓕᒪᐅᔪᕐᑐᕕᑦᑐᑦ ᒥᓕᐊᓐ ᐅᖓᑖᓄᑦ ᐊᕐᕌᒍᐃᑦ 40 ᐃᓗᐊᓂ
•  ᑎᓕᔨᑲᑦᑕᓂᖅ ᓂᕆᐅᒋᔭᐅᔪᖅ 2023ᒥ

ᑕᐅᕐᓯᑕᐅᔪᖅ ᐅᕐᓱᐊᓗᒃ ᐊᑐᓕᕐᕿᕈᓐᓇᑐᓄᑦ 
ᐃᑯᒪᐅᑎᑦᓴᔭᓄᑦ
ᐱᓇᓱᑦᑕᐅᔪᖅ ᑕᐅᕐᓯᕈᑕᐅᓛᕐᑐᖅ ᐃᓘᓐᓇᑲᓴᑦᓯᐊᖏᓐᓂᒃ  ᐅᕐᓱᐊᓗᑦᑐᑐᓂᒃ 
ᐃᑯᒪᒍᑕᐅᑦᓱᑎᒃ ᐅᕐᖂᒍᑕᐅᑦᓱᑎᓪᓗ ᐃᓄᒃᔪᐊᒥ. ᓄᐃᓯᒪᔪᖅ 1,800ᓂᒃ 
ᐃᓄᖃᕐᓱᓂ ᓄᓇᓕᒃ ᐱᒍᒪᓯᒪᒻᒪᑦ ᐊᑐᓪᓗᐊᕈᓐᓀᕆᐊᒥᒃ ᐅᕐᓱᐊᓗᑦᑐᑐᓂᒃ 
ᐊᒻᒪᓗ ᑯᕕᕋᑐᐃᓐᓇᕆᐊᖃᕐᓂᕆᓲᖓᓂᒃ ᐅᕐᓱᐊᓘᑉ, ᐱᕙᓪᓕᑎᓗᒍ  
ᓄᓇᓕᒻᒥ ᐃᒃᓘᔪᐊᓪᓗ ᐃᓗᐊᓂ ᐊᓂᕐᓂᓴᐅᒋᐊᓕᒃ



ᐱᕙᓪᓕᓇᕐᓂᖏᑦ ᐱᓇᓱᑦᑕᐅᔫᑉ
ᓴᐳᒻᒥᒍᑕᐅᑦᓱᓂ ᐃᓄᓐᓂᒃ ᐊᒻᒪᓗ ᑮᓇᐅᔭᑎᒍᑦ ᒪᑭᑉᐸᓕᐊᓂᕐᒥᒃ

ᐱᓇᓱᑦᑕᐅᔫᑉ ᖄᖏᕐᓂᑯᓕᐊᖏᑦ ᐱᒍᓐᓇᓯᒍᑕᐅᒐᔭᕐᑐᑦ ᐊᒻᒪᓗ ᑮᓇᐅᔭᖁᑎᒋᔭᐅᓗᑎᒃ ᓄᓇᓕᐅᑉ 
ᑭᖑᕝᕕᑐᐃᒍᑎᖏᓐᓄᑦ ᓴᐳᒻᒥᒍᑕᐅᑦᓱᑎᒃ ᐅᕕᒃᑲᓂᒃ ᐃᓄᑐᖃᕐᓂᓗ.

ᐃᓄᓐᓂᒃ ᓴᐳᒻᒥᒍᑏᑦ ᑮᓇᐅᔦᑦ ᓄᐃᓯᒪᑦᓱᑎᒃ ᐱᓇᓱᑦᑕᐅᔪᒥᑦ ᐃᓕᖓᑎᑕᐅᓛᕐᑐᑦ ᓄᓇᓕᐅᑉ 
ᐃᓄᓕᕆᓂᕐᒧᑦ ᐱᑦᔪᑎᖏᓐᓄᑦ.

ᐱᓇᓱᑦᑕᐅᔪᖅ ᑮᓇᐅᔭᖃᕐᑎᓯᖃᑦᑕᓂᐊᕐᒥᔪᖅ ᐃᖏᕐᕋᑎᑕᐅᔪᓂᒃ ᐱᓕᐅᒥᑎᑦᓯᒍᑕᐅᒐᓱᐊᕐᓱᑎᒃ 
ᐊᖏᕐᕋᓯᒪᑦᓱᑎᒃ ᑮᓇᐅᔭᓕᐅᕋᓱᐊᕐᑎᓂᒃ

ᐃᑯᒪᓕᐅᕐᕕᒃ ᒪᕐᕉᓂᒃ 2 ᐱᓇᓱᒑᓐᓂᒃ ᓄᐃᑦᓯᓂᐊᕐᑐᖅ ᐊᑌᓐᓇᑑᓐᓂᒃ ᐊᖏᕐᕋᓯᒪᔪᓄᑦ 
ᐊᐅᓚᑦᓯᔨᐅᒍᓐᓇᓱᑎᒃ, ᐊᒻᒪᓗ ᓄᐃᑦᓯᖃᑦᑕᓂᐊᕐᒥᓱᓂ ᐱᓇᓱᒐᐅᓚᐅᕐᑐᕈᓐᓇᑐᓂᒃ ᐱᓇᓱᒐᔭᕐᓱᑎᒃ 
ᐱᒪᔭᐅᒋᐊᖃᕐᓂᖓᓂᒃ.

ᑕᐅᕐᓯᓗᒍ ᐅᕐᓱᐊᓗᒃ ᐃᒪᕐᒧᑦ ᐃᑯᒪᐅᑎᓕᐊᖑᔪᒧᑦ
ᐃᓚᐅᑎᓪᓗᒍ ᑕᐅᕐᓯᑕᐅᓂᖏᓐᓄᑦ ᐅᕐᓱᐊᓗᑦᑐᑐᑦ ᓄᓇᓕᐅᑉ ᐃᑯᒪᐅᑎᒥᒃ ᑭᖕᖒᒪᑦᓯᓂᖓᓄᑦ, ᐃᖏᕐᕋᑎᑕᐅᔪᖃᓕᕐᑐᖅ 
ᐃᓕᔭᐅᓯᒪᓕᕐᓱᓂ ᑕᐅᕐᓯᑕᐅᑦᓱᓂ ᐃᓕᓐᓂᐊᑏᑦ ᐊᖏᕐᕋᖓᓂ ᐅᑉᕐᖁᓯᓴᐅᑎᓅᓕᖓᔪᑦ ᐆᓇᕐᑐᓕᐅᕈᑎᓄᓪᓗ 
ᐅᕐᓱᐊᓗᑦᑐᕈᓐᓀᓱᑎᒃ ᐃᑯᒪᐅᑎᒨᖔᓕᕐᑐᑦ ᐊᑐᖕᖏᓕᐅᒥᒍᑕᐅᓚᖓᔪᑦ 80%ᓂᒃ, ᑕᒪᓐᓇᓗ ᑕᐅᕐᓰᓂᖅ 
ᐊᑐᖕᖏᓂᕐᓴᐅᑎᑦᓯᓚᖓᓕᕐᓱᓂ 700,000 ᐅᖁᒣᓐᓃᑦ C02 ᐊᕐᕌᒍᐃᑦ 40 ᐊᓂᒍᒐᓱᐊᕐᑎᓗᒋᑦ

ᓱᕐᖁᐃᓱᑦᓯᐊᓂᖅ ᐃᒥᕋᑦᓴᖃᑦᓯᐊᓂᕐᒥᒃ

ᐃᒪᖅ ᓱᓕ ᐃᒥᕋᑦᓴᓯᐊᖑᓚᖓᔪᖅ
ᐃᒪᐅᑉ ᐱᐅᔫᓂᕆᒋᐊᓕᖓ ᖃᐅᔨᓴᕐᑕᐅᓯᐊᕐᓯᒪᔪᖅ ᐊᕐᖁᑎᒋᑦᓱᒍ ᐊᕙᑎᐅᑉ ᓱᕐᕋᑕᐅᓯᒪᒍᑎᖏᑦᑕ 
ᖃᐅᔨᒪᔭᐅᒐᓱᐊᕈᑎᖓ ᐊᒻᒪᓗ ᓇᐅᑦᓯᑐᕐᑕᐅᒍᑎᖏᑦ ᑲᑎᕕᐅᑉ ᐊᕙᑎᖓ ᖃᓄᐃᖕᖏᓯᐊᕆᐊᖃᕐᓂᖓ ᐱᓪᓗᒍ 
ᑲᑎᖕᖓᔨᓄᑦ ᐊᒻᒪᓗ ᑐᕐᖃᑕᕐᕕᒧᑦ ᐊᕙᑎ ᐱᓪᓗᒍ ᐱᒍᓐᓇᕈᑎᐅᒋᐊᓖᑦ ᐊᕙᑎ ᐊᓯᑦᔨᓯᒪᓕᕐᑎᓗᒍ). ᐱᑦᔪᑕᐅᑎᓪᓗᒍ 
ᐅᖓᓯᑦᑕᕇᒍᓂᖏᒃ ᐃᒥᕐᑕᕕᐅᑉ ᐃᒥᕋᑦᓴᒥᒃ ᓴᓇᕕᐅᔪᕐᓗ, ᖃᐅᔨᒐᓱᐊᕐᑕᐅᒍᑎᕕᓂᖓ ᐱᒍᓐᓇᐅᑎᓕᒻᒧᑦ ᖃᐅᔨᓴᕐᓂᒥᒃ 
ᐊᕙᑎᒥᒃ, ᐅᖃᕐᓯᒪᔪᖅ ᐃᓄᒃᔪᐊᑉ ᐃᒪᖓ ᑰᖓᑕ ᓱᕐᕋᑕᐅᓚᖓᖕᖏᓂᕋᕐᓱᒍ.

ᐃᒪᐅᑉ ᐃᒪᑦᓯᐊᖑᓂᕆᒋᐊᓕᖓ 
ᐃᑉᐱᒋᔭᐅᖏᓐᓇᓯᐊᓚᖓᔪᖅ
ᐃᒪᑦᓯᐊᖑᐃᓐᓇᑎᑦᓯᓂᖅ ᐊᑑᑎᓕᕐᑎᓗᒋᑦ ᑕᒪᖏᑎᒍᑦ 
ᓴᓇᓂᕐᒥᒃ  ᐊᒻᒪᓗ ᐃᖏᕐᕋᑎᑦᓯᓂᖅ ᐱᓇᓱᑦᑕᐅᔪᒥᒃ 
ᑕᒪᓐᓇ ᓯᕗᓪᓕᐅᑎᓪᓚᕆᑦᑕᕗᑦ ᐃᒪᑦᓯᐊᖑᐃᓐᓇᕆᐊᖃᕐᓂᖓ. 
ᓴᓇᔪᖃᕐᓂᓕᒫᖓᓂ ᐃᒪᕐᒥᒃ ᖃᐅᔨᒪᒐᓱᐊᕈᑎ ᐃᒪᑦᓯᐊᖑᒻᒪᖔᑦ 
ᐊᑌᓐᓇᑎᑕᐅᓚᐅᔪᖅ, ᐊᒻᒪᓗ ᑐᓴᕐᑎᓯᐅᑏᑦ ᖃᐅᔨᔭᐅᓯᒪᔪᓪᓗ 
ᑐᓴᐅᒪᑎᑦᓯᒍᑕᐅᔪᑦ ᑲᑎᕕᒃ ᓄᓇᓕᓕᒫᑦ ᑲᕙᒪᖓᓐᓂᒃ, 
ᑲᒪᔨᐅᒻᒪᑦ ᓱᕐᖁᐃᑐᒥᒃ ᐃᒪᑦᓯᐊᖃᕆᐊᖃᕐᓂᒥᒃ, ᐃᓚᐅᒻᒥᑎᓪᓗᒋᑦ 
ᓄᓇᓕᒻᒥᐅᑦ ᑐᓴᐅᒪᑎᑕᐅᓂᖏᑦ.
ᐃᒪᕐᒥᒃ ᐃᑯᒪᐅᑎᓕᐅᕈᑎᖃᕐᓂᖅ ᓱᕐᕃᓲᖑᖕᖏᑐᖅ 
ᐃᒪᑦᓯᐊᖑᓂᖓᓂᒃ, ᐊᑐᕈᑕᐅᑐᐃᓐᓇᒨᖅ ᓲᖑᔪᒥᒃ ᑰᑦᑐᒥᒃ 
ᑫᕕᑦᑎᓯᒍᑕᐅᑦᓱᓂ ᑫᕙᑦᑐᒥᒃ ᐅᑎᕐᑎᑕᐅᓯᒻᒥᓱᓂ ᐃᒪᖅ ᑰᒻᒧᑦ. 

ᐃᖃᓗᐃᑦ ᐃᓂᖓᑕ ᓱᕐᕋᑕᐅᒋᐊᖃᖕᖏᓂᖓ 
ᓯᕗᓪᓕᐅᔭᐅᖏᓐᓇᓕᒫᕐᑐᖅ
ᐃᓐᓇᕕᐅᑉ ᐱᓇᓱᑦᑕᐅᒍᑎᖓ ᐃᖃᓗᐃᑦ ᐃᓂᖓᓂᒃ ᐱᐅᓯᐅᒥᑎᑦᓯᖑᓱᑦᑐᖅ 
ᐱᓇᓱᑦᑕᑐᖃᐅᒋᐊᓕᕈᓂ
ᐃᖃᓗᐃᑦ ᓂᕿᒋᔭᐅᓚᕆᒃᑯᑦ ᐃᓄᒃᔪᐊᒥᐅᓄᑦ, ᐊᒻᒪᓗ ᐊᕙᑎᐅᑉ ᓱᕐᕃᒍᓐᓇᓂᖓ ᐃᖃᓗᐃᑦ ᐃᓂᖏᓐᓂᒃ 
ᐃᓱᒪᒐᓱᐊᕈᑕᐅᓯᒪᑦᓱᓂ ᑌᒪᖕᖓᓂᑦ ᐱᒋᐊᓕᕐᓂᒪᓂᓂᑦ. ᐃᖃᓗᓐᓂᐊᓂᖅ ᐃᖃᓗᐃᓪᓗ ᐃᓂᖏᑦ ᕿᒥᕐᕈᔭᐅᓯᒪᔪᑦ, 
ᐊᒻᒪᓗ ᐃᓄᑐᙯᑦ ᖃᐅᔨᒋᐊᕐᕕᐅᖃᑦᑕᓯᒪᑦᓱᑎᒃ ᖃᐅᔨᒪᔭᖏᓐᓂᒃ ᑐᑭᓯᒐᓱᐊᕐᕕᐅᓱᑎᒃ ᑰᒃ ᐱᓪᓗᒍ ᐃᖃᓗᓐᓂᐊᓂᕐᓗ. 
ᑕᒪᑦᓱᒪ ᑭᖑᓂᖓᒍᑦ ᓄᐃᑕᐅᓯᒪᔪᖅ, ᐃᖃᓗᐃᑦ ᐃᓂᖏᑦ ᐱᕙᓪᓕᑎᑕᐅᓚᖓᒋᐊᖏᑦ ᐊᒻᒪᓗ ᐃᓂᓕᐅᕐᑕᐅᓗᑎᒃ 
ᐃᓂᒋᓲᕆᖕᖏᑕᒥᓂᒃ ᓴᓇᔭᐅᑎᓪᓗᒍ ᑖᒃᑯᐊ ᐃᖃᓗᐃᑦ ᑕᓯᐊᕈᐊᐱᓐᓃᑐᑦ ᑖᓐᓇ ᓴᓇᔭᐅᔪᖅ ᐃᖏᕐᕋᓕᑐᐊᕐᐸᑦ. 
ᐃᖃᓗᐃᑦ ᓯᑐᓲᑐᖃᐅᒐᒥᒃ ᑕᒃᒎᓇ ᓱᓕ ᓯᑐᒍᓐᓇᖃᑦᑕᓂᐊᕐᑐᑦ, ᐊᕐᖁᑎᒋᓗᒍ ᑰᒃᕕᓕᐊᖑᓯᒪᔪᖅ.     

ᓴᓇᓂᖃᕐᑎᓗᒍ, ᓱᕐᕃᓯᒪᐅᑎᐅᒍᓐᓇᑐᑦ ᐃᖃᓗᐃᑦ ᐃᓂᖏᓐᓂᒃ ᐊᑑᑎᑎᑕᐅᓪᓗᐊᑌᓕᓯᒪᔪᑦ ᓴᓗᒪᔪᓂᒃ 
ᐱᐅᒃᑯᑎᖃᕐᓱᑎᒃ ᐊᐅᓚᑦᓱᒍᓗ ᑰᓐᓂᖓ.

ᐃᒪᐅᑉ ᐃᒪᑦᓯᐊᖑᒋᐊᖃᕐᓂᖓ 
ᐊᐅᓚᑕᐅᑦᓯᐊᑐᖅ
ᐃᖏᕐᕋᑎᑦᓯᓂᖅ ᐃᒪᓕᕆᐅᑎᓂᒃ 
ᓱᕐᕇᒍᑕᐅᖕᖏᑐᖅ 
ᐱᑕᖃᓕᐅᒥᑎᑦᓯᒍᑕᐅᒐᓂ ᒨᑯᕆᒥᒃ  
ᐃᒪᕐᒥᒃ ᐃᖃᓗᓐᓂᓗ.
ᐅᓗᑦᔭᐅᓇᓪᓗᐊᖏᑦᑑᓱᓂ ᐊᒻᒪᓗ ᐊᐅᓚᓂᖓ ᐃᒪᐅᑉ, 
ᐃᖏᕐᕋᑎᑦᓯᓂᖅ ᑰᓕᕆᓂᕐᒥᒃ ᓲᓪᓗ ᐃᓐᓇᕕᒃ 
ᐆᑦᑑᑎᒋᓗᒍ, ᓱᕐᖁᐃᓯᐊᕐᑐᒥᒃ ᐃᒪᑦᓯᐊᖑᓂᕐᓴᖅ ᑰᖁᓪᓗᒍ, 
ᓯᐅᕋᕐᒥᒃ ᑲᑕᒐᖕᖏᓂᕐᓴᐅᑎᑦᓯᓱᓂ, ᐊᒻᒪᓗ ᑌᒣᒻᒪᑦ 
ᒨᑯᕆᖃᖕᖏᓂᕐᓴᓚᕆᐅᑦᓱᓂ ᐃᓱᒪᒋᑦᓱᒋᑦ ᑰᓐᓂᐊᑎᒃᑯᑦ 
ᓯᒥᑦᑐᓯᒪᓲᖏᑦ ᐊᖏᔪᐊᓘᑦᓱᑎᒃ ᐃᒪᖃᐅᑎᐊᓗᖏᑦ. 
ᐱᓇᓱᑦᑕᐅᔪᒧᑦ ᐱᕙᓪᓕᑕᐅᓯᒪᒻᒥᔪᖅ ᑕᓯᐊᐱᑦᑕᖃᕐᒪᑦ 
ᑖᓐᓇ ᐃᖃᓗᓐᓄᑦ ᐊᕐᖂᓵᑲᓪᓛᐱᑦᑕᐅᖃᑦᑕᓚᖓᑦᓱᓂ. 
ᐅᓕᓐᓂᖓᑕ ᑎᑭᐅᑎᕕᒋᒍᓐᓇᑕᖓ ᐃᓂᖃᕙᓪᓗᑐᑦ ᙯᕐᑐᒥ 
ᓯᐅᕋᕐᒦᖏᓐᓂᓴᐅᑦᓱᓂ ᐃᓘᓐᓇᑎᒃ ᐃᓱᒪᒍᑕᐅᓯᒪᔪᑦ 
ᒨᖁᕆᓕᐅᖕᖏᓂᕐᓴᓕᐊᖑᓯᒪᑦᓱᑎᒃ.

ᐃᖃᓗᐃᑦ ᐅᐊᕈᑎᕐᓗᑕᑦᓯᓕᕐᒪᖔᑕ ᖃᐅᔨᒪᒐᓱᐊᕐᓂᒧᑦ 
ᐃᖏᕐᕋᑎᑕᐅᔪᖅ ᑲᔪᓯᑎᑕᐅᓯᒪᓕᕐᒥᔪᖅ ᑕᒃᒍᖓ 
ᐱᓇᓱᑦᑕᐅᔪᒧᑦ ᖃᐅᔨᒍᑕᐅᓗᓂ ᓇᓗᓀᕐᓯᒍᑕᐅᓗᓂᓗ 
ᐊᓯᑦᔨᑐᐃᓐᓇᕆᐊᓕᓐᓂᒃ ᒨᑯᕆᑕᖃᕐᓂᖏᑦᑕ ᐃᖃᓗᐃᑦ 
ᐊᕐᕌᒍᓂ 15ᓂ ᐅᓕᑦᑎᑕᕕᓂᐅᓕᑐᐊᕐᐸᑦ ᑕᓯᐊᐱᓕᐊᖑᓯᒪᔪᖅ. 
ᓯᕗᓂᖓᒍᑦ ᓴᓇᓚᐅᕐᑎᓇᒋᑦ ᖃᐅᔨᒐᓱᐊᕐᑕᐅᓯᒪᒻᒥᔪᖅ 
ᓴᓇᔭᐅᓚᐳᕐᑎᓇᒍ ᖃᓄᐃᑦᑑᓂᕐᒪᖔᑕ ᖃᐅᔨᒪᒍᑎᑦᓴᓂᒃ.
ᐅᖃᖃᑎᒋᔭᐅᖏᓐᓇᖃᑦᑕᓚᖓᔪᑦ ᓄᓇᕕᒻᒥ ᐃᓄᓕᕆᓂᕐᒧᑦ ᖃᓄᐃᖕᖏᓯᐊᕐᓂᓕᕆᓂᕐᒧᓗ ᐱᑦᔪᔨᕕᖓᑦ ᓄᓇᕕᒻᒥ, 
ᐊᒻᒪᓗ ᓄᓇᓕᒻᒥᐅᑦ ᖃᐅᔨᒪᑎᑕᐅᖃᑦᑕᓂᐊᕐᓱᑎᒃ ᐃᖃᓗᐃᑦ ᖃᓄᐃᓕᖓᐅᑕᐅᓂᖏᑦ ᓄᑕᐅᓯᓕᑎᕆᐊᖃᓯᓐᓂᐸᑕ.

• ᐃᑯᒪᐅᑎᓕᐅᕈᑎ ᐃᒪᕐᒥᒃ ᐱᐅᓂᕆᒋᐊᓕᖓᓂᒃ 
ᓱᕐᕃᓲᖑᖕᖏᑐᖅ

• ᐅᐃᒪᓇᕐᑐᖃᓕᕐᐸᑦ ᐊᐅᓚᑦᔭᕆᐊᕈᑎᑦᓭᑦ 
ᐊᑐᕐᑎᑕᐅᒋᐊᓖᑦ ᐱᒋᐊᓕᑐᐊᕐᐸᑦ ᓴᓇᓂᖅ

• ᓇᓪᓕᑳᑦᑕᐅᒍᓐᓇᑐᑦ ᐃᒪᓕᕆᐅᑏᑦ ᓇᓗᓀᕐᑕᐅᓯᐊᕐᓗᑎᒃ 
ᐃᒪᑦᓯᐊᖑᐃᓐᓇᖁᓪᓗᒍ ᑌᒪᖕᖓᓕᒫᖅ

• ᓄᓇᓕᒃ ᑐᓴᐅᒪᑎᑕᐅᒐᔭᕐᑐᖅ ᐱᓂᕐᓗᑲᓪᓚᑐᖃᕐᓂᐸᑦ

• ᓇᐹᕐᑐᑕᖃᖕᖏᑐᖅ ᑰᓕᕆᐅᑎᒥ 
ᐊᕝᕙᐃᑎᕐᑕᐅᒋᐊᓕᓐᓂᒃ

• ᓄᓇᐅᑉ ᑲᑕᒐᕐᐸᓕᐊᓂᖓ ᑕᕐᕋᒥ ᓱᒃᑫᓂᕐᓴᖅ

• ᐃᕐᖃᖅ ᐱᕈᕐᑐᐃᔭᕐᑕᐅᑐᐊᕐᐸᑦ ᓱᕐᕃᒐᔭᕐᑐᖅ 
ᐃᒪᕐᒥᒃ



ᐃᓐᓇᕕᐅᑉ ᑰᓐᓂᐊᑎᒃᑯᓗ ᐱᓇᓱᑦᑕᖓ
ᐃᓐᓇᕕᐅᑉ ᑰᓐᓂᐊᑎᒃᑯᓗ ᐱᓇᓱᑦᑕᖓ ᐊᖏᔫᒐᓂ ᐱᓇᓱᑦᑕᐅᔪᖅ ᑰᓐᓂᐊᑎᒃᑯᓄᑦ ᐱᒋᐊᕐᑎᑕᐅᓯᒪᑦᓱᓂ ᐱᑐᕝᕕᒃ ᓄᓇᒥᒃ 
ᑎᒍᒥᐊᕐᑎᒧᑦ ᓂᕈᐊᕐᓯᒪᒻᒪᑕ ᐊᑐᓕᕐᕿᒍᓐᓇᑐᒥᒃ ᐃᑯᒪᐅᓯᐅᕐᓂᒥᒃ (Innergex Renewable Energy Inc.,) ᐃᒻᒥᒎᕐᓱᓂ 
ᐃᑯᒪᐅᑎᖃᕐᑎᓯᔨ, ᓄᐃᑦᓯᓚᖓᒍᓂ ᐱᓇᓱᑦᑕᐅᓂᐊᕐᑐᒥᒃ 50-50 ᐊᕕᑦᓱᒍ ᐱᓇᓱᖃᑎᖃᕐᓱᑎᒃ ᐃᖏᕐᕋᑎᑕᐅᑎᓪᓗᒍ 
ᓄᓇᓕᒻᒧᑦ ᑕᒪᓐᓇ ᓱᕐᖁᐃᑐᒥᒃ ᐱᓇᓱᒐᑦᓴᓂᒃ ᓄᐃᑦᓯᓚᖓᔪᖅ ᓄᑖᓂᒃ ᓴᐳᒻᒥᒍᑕᐅᓗᓂᓗ ᓄᓇᓕᒻᒥᒃ ᑕᑯᓗᒋᑦ 
ᑭᖕᖒᒪᒋᔭᖏᑦ ᒫᓐᓇᐅᑎᓪᓗᒋ ᓯᕗᓂᕐᒥᓗ ᑲᔪᓯᒍᓐᓇᑐᒥᒃ ᐱᕙᓪᓕᐊᓂᐅᓗᑎᒃ ᐱᑦᔪᑕᐅᔪᓄᑦ ᐃᓚᒋᔭᐅᑦᓱᓂ.

ᓴᓇᔭᐅᓂᖓ ᐱᒋᐊᓚᐅᔪᔪᖅ 2019ᒥ ᐊᒻᒪᓗ ᐱᔭᕇᕐᑐᓴᓕᐊᖑᓯᒪᑦᓱᓂ 2023ᒥ, ᑖᓐᓇ ᐊᕐᕌᒍᓂ 40ᓂ ᓂᐅᕕᕐᓂᒧᑦ 
ᐃᑯᒪᐅᑎᑦᓴᔭᒥᒃ ᐊᖏᖃᑎᒌᒍᑕᐅᓯᒪᐅᑎᑦᓴᖅ ᐊᖏᖃᑎᒋᓗᒍ ᑰᓐᓂᐊᑎ ᑯᐯᒃᒥ ᑭᖑᓂᖓᒍᑦ ᐃᖏᕐᕋᓯᓗᓂ.

ᐱᓪᓗᒍ ᐱᑐᕝᕕᒃ ᓄᓇᒥᒃ ᑎᒍᒥᐊᕐᑎ
ᐊᑐᓕᕐᑎᑕᐅᓯᒪᔪᖅ 1079ᒥ, ᐱᑐᕝᕕᒃ ᓄᓇᒥᒃ ᑎᒍᒥᐊᕐᑎ ᐱᖁᔭᑎᒍᑦ ᑎᒍᒥᐊᕐᑐᖅ ᓄᓇᖁᑎᖃᕐᓱᓂ 
‘’1’’ᒥᒃ, ᐱᑐᑦᓯᒪᑦᓱᓂ ᐃᓄᒃᔪᐊᑉ ᓄᓇᖁᑎᖓᓄᑦ, ᑭᒃᒐᑐᕐᓱᓂ ᐊᖏᖃᑎᒌᓐᓂᒧᑦ ᐃᓚᐅᔫᔪᓂᒃ. ᑖᓐᓇ 
ᑎᒥᐅᔪᖅ ᖄᖏᕐᓂᑯᓕᐅᕐᑎᐅᖏᑦᑐᖅ ᒪᓕᑦᓱᒋᑦ ᓄᓇᑖᕈᑎᐅᓯᒪᔪᑦ ᓵᑉᑕ 7ᒦᑦᑐᑦ ᔦᒥᓯ ᐲ ᑯᐯᒃ ᑕᕐᕋᖓᑕᓗ 
ᐊᖏᖃᑎᒌᒍᑕᐅᓯᒪᐅᑎᖏᓐᓂ ᐊᒻᒪᓗ ᐱᖁᔭᖅ ᓲᓱᑦᓴᕈᑕᐅᑦᓱᓂ ᓄᓇᑖᕆᔭᐅᓯᒪᔪᓂᒃ ᔦᒥᓯ ᐯᒦᑦᑐᓂᒃ ᑯᐯᒃ 
ᓄᓇᑖᕐᖃᒥᖏᓐᓂᓗ.

ᓄᓇᓕᒻᒥᓃᑦᓱᓂ ᑎᒥᐅᔫᖅ ᐱᒋᐊᕐᑎᓯᓯᒪᔪᖅ ᐃᓐᓇᕕᒃ ᐱᓇᓱᑦᑕᐅᒍᑎᖏᓐᓂᒃ, ᐱᓇᓱᖃᑎᖃᕐᓱᓂ  Innergex 
ᑎᒥᖁᑎᖓᓂᒃ. ᑖᓐᓇ ᐱᓇᓱᑦᑕᐅᔪᖅ ᓄᑖᓂᒃ ᐱᓇᓱᒐᑦᓴᓂᒃ ᓄᐃᑦᓯᓚᖓᔪᖅ ᑐᕌᒐᕆᑦᓱᒍ ᓄᓇᓕᒻᒥᑦ ᓴᐳᒻᒥᒍᑎᒋᓂᐊᕐᓱᒍ 
ᑭᓯᐊᒐᕆᓗᒋᑦ ᒫᓐᓇᐅᑎᓪᓗᒍ ᑭᖕᖒᒪᓇᕐᑐᑦ ᐊᒻᒪᓗ ᐊᑯᓃᕐᑐᒧᑦ ᐱᕙᓪᓕᐊᑎᑦᓯᓂᕐᒧᑦ ᐱᑦᔪᑕᐅᔪᓂᒃ. ᐱᑐᕝᕕᒃ 
ᓯᕗᓕᕈᑎᖃᕐᓯᒪᓕᕐᑐᖅ ᑖᑦᓱᒥᖓ ᐱᓇᓱᑦᑕᐅᔪᒥᒃ ᑌᒪᖕᖓᓂᑦ ᐱᒋᐊᖕᖓᓂᖓᓂᓂᑦ, ᑐᖕᖓᕕᒋᑦᓱᒍ ᓄᓇᓕᐅᑉ ᐱᒍᒪᓂᖓ 
ᐊᑑᑎᒍᒪᑦᓱᓂ ᓱᕐᕃᓗᐊᖕᖏᓂᕐᓴᒥᒃ ᐊᕙᑎᒥᒃ ᑖᓐᓇᓗ ᐃᓐᓇᕕᐅᑉ ᐱᓇᓱᑦᑕᐅᓂᖓ ᐊᒃᒋᐅᑎᐅᑦᓱᓂ ᓄᓇᓕᐅᑉ 
ᐱᕙᓪᓕᐊᓂᖓᓄᑦ ᐱᖑᓐᓇᓯᒍᑕᐅᓂᐊᕐᓱᓂ ᐊᒥᓱᓂᒃ ᐱᓇᓱᒐᑦᓴᓂᒃ.

ᐱᓪᓗᒍ ᐃᓄᔨᐊᔅ ᐊᑐᓕᕐᕿᒍᓐᓇᑐᖅ ᐃᑯᒪᐅᑎᑦᓴᔭᖅ
ᐃᓄᔨᐊᔅ ᐊᑐᓕᕐᕿᒍᓐᓇᑐᖅ ᐃᑯᒪᐅᑎᑦᓴᔭᖅ ᐊᑯᓂᓂᐊᓗᒃ ᐃᓕᑕᕆᔭᓕᒃ ᐱᒻᒪᕆᐅᓂᖓᓂᒃ ᓄᓇᓕᒻᒥᐅᑦ 
ᐃᓚᐅᒋᐊᖃᕐᓂᖓᓂᒃ ᐊᑐᓂᓕᒫᖅ ᐱᓇᓱᑦᑕᐅᔪᓄᑦ. ᐃᓄᔨᐊᔅ ᐱᔭᖃᑦᓯᐊᖃᑦᑕᓯᒪᓂᖓ ᓄᐃᑕᐅᓯᒪᔪᖅ ᐱᕙᓪᓕᐊᑎᑦᓯᓂᕐᒧᑦ 
ᐊᒻᒪᓗ ᐊᑯᓂ ᐱᓇᓱᖃᑎᖃᕐᓂᒥᒃ. ᒪᑯᑎᒎᓇ ᖄᖏᕐᓂᑯᓕᐊᓂᒃ ᐊᕕᖃᑎᖃᕐᓂᒥᒃ, ᐱᓇᓱᒐᑦᓴᑎᒍᑦ, ᐱᖃᖃᑎᖃᕐᓂᒥᒃ, 
ᐊᖏᖃᑎᒌᒍᑎᖃᕐᓯᒪᓂᕐᒥᒃ ᐅᕝᕙᓗᓘᓐᓃᑦ ᓄᓇᓕᒻᒧᑦ ᐃᑲᔪᕐᓯᓂᒃᒥᑦ, ᐃᓕᑕᕆᔭᖃᕐᑐᒍᑦ ᑲᒪᒋᒋᐊᓕᑦᑎᓂᒃ ᐃᑲᔪᕐᓂᒥᒃ 
ᐱᓇᓱᒐᑦᓴᓂᒃ ᐊᑐᐃᓐᓇᕈᕐᑎᓯᓂᒃᑯᑦ ᓄᓇᓕᒻᒥᓃᑦᑐᓂᒃ ᓄᓇᖃᕐᖄᓯᒪᔪᓪᓗ ᓄᓇᓕᖏᓐᓃᑐᓂᒃ.

ᐱᒋᐊᕐᓯᒪᔪᖅ 1990ᒥ, ᐃᓄᔨᐊᔅ ᐃᒻᒥᒎᕐᓱᓂ ᐊᑐᓕᕐᕿᒍᓐᓇᑐᒥᒃ ᐃᑯᒪᐅᑎᑦᓴᔭᓕᐅᓲᖅ 
ᐱᕙᓪᓕᐊᑎᑦᓯᓱᓂ, ᐱᔭᖃᕐᐸᓱᓂ, ᓇᒻᒥᓂᕆᑦᓱᒍ ᐃᖏᕐᕋᑎᑦᓱᒍᓗ ᐃᑯᒪᐅᑎᓕᕆᓂᖅ ᐃᒪᖅ 
ᐊᑐᕐᓱᒍ, ᐊᓄᕆᒧᑦ ᐃᑯᒪᐅᑎᓕᐅᕈᑏᑦ ᑫᕙᑦᑑᓱᑎᒃ, ᓯᕿᓂᕐᒧᑦ ᐃᑯᒪᐅᓯᐅᕈᑏᑦ, ᐊᒻᒪᓗ 
ᐃᑯᒪᐅᑎᑦᓴᔭᒥᒃ ᓴᓂᕐᕙᐃᓯᒪᕕᖃᕐᓱᓂ. ᐃᓄᔨᐊᔅ ᐊᖏᖃᑎᖃᕐᓯᒪᓕᕐᑐᖅ ᐅᖓᑖᓄᑦ 30 
ᓄᓇᖃᕐᖄᓯᒪᔪᑦ ᓄᓇᓕᖏᓐᓂᒃ ᑲᓇᑕᒥ ᓇᓂᑐᐃᓐᓈᑐᓂᒃ. ᓲᓱᑦᓴᓱᓂ ᐊᕙᑎᒥᒃ ᓄᓇᓕᒻᒥᓗ 
ᐱᓇᓱᖃᑎᒋᓕᕐᑕᒥᓂᒃ ᑕᒪᑦᓱᒥᖓ ᐱᒐᓱᐊᓪᓚᕆᑦᑕᓕᒃ ᐃᓄᔨᐊᔅ ᐱᕙᓪᓕᐊᑎᑦᓯᓂᕐᒧᑦ 
ᐃᓂᓪᓚᓯᒪᐅᑎᒥᑎᒍᑦ.

ᐊᐱᕆᐅᑎᑦᓴᖃᕐᖀᑦ ᐃᓱᒫᓘᑎᖃᕐᕿᓘᓐᓃᑦ ᑕᒪᓐᓇ ᐱᓇᓱᑦᑕᐅᔪᖅ ᐱᓪᓗᒍ?
ᑐᓴᕐᕕᖃᕈᒪᑦᓴᖑᐊᕐᖁᒍᑦ ᐃᓕᓐᓂᒃ ! ᖃᐅᔨᒋᐊᕈᓐᓇᑐᑎᑦ ᐅᕗᖓ   
info@innavikhydro.com

innavikhydro.com


